
Atvinnuvegaráðuneytið 
Skúlagata 4 
101 Reykjavík 
 
 

Hafnarfjörður, 18.02.2026 
 
Málefni: Drög að frumvarpi til laga um breytingu á lögum um Hafrannsóknastofnun, 
rannsókna- og ráðgjafarstofnun hafs og vatna 
 
Þann 4. febrúar 2026 kynnti atvinnuvegaráðuneytið í samráðsgátt stjórnvalda drög að 
frumvarpi til laga um breytingu á lögum um Hafrannsóknastofnun. 
 
Hafrannsóknastofnun leggur til nokkrar breytingar á orðalagi 4. greinar draganna, sem snúa 
að hlutverki stofnunarinnar eins og því er lýst í 5. grein laganna.  
 
4. grein - Hlutverk  
5. grein laganna tekur umtalsverðum breytingum, en atriðum er fækkað úr 18 niður í 5 með 
það að markmiði að skýra og einfalda framsetningu á hlutverki stofnunarinnar. Hér eru þau 
atriði og í kjölfarið lagðar fram tillögur að breytingum á frumvarpsdrögunum. 
 
1. Að rannsaka lífríki og vistkerfi sjávar og ferskvatns, þar á meðal vistfræðileg tengsl, 
lífsskilyrði, lifnaðarhætti gróðurs, dýrasvifs, botndýra og nytjastofna, sem og samspil þeirra 
við umhverfisþætti, þar á meðal eðlis-, efna- og jarðfræðilega þætti. 
 
Tillaga: Að fella niður upptalningu á dæmum, sem eru óþörf og ekki tæmandi. Breytt klausa 
yrði skýrari án þess að tapa merkingu. 
 
Orðalag með breytingum: „Að auka þekkingu á vistkerfum sjávar og ferskvatns með 
rannsóknum á lífríki og umhverfisþáttum.“ 
 
2. Að veita stjórnvöldum og hagsmunaaðilum ráðgjöf og þjónustu varðandi sjálfbæra nýtingu 
á lifandi auðlindum í sjó og ferskvatni á grundvelli sjálfbærra viðmiða og nýtingarstefnu 
stjórnvalda. 
 
Tillaga: Að fella út takmörkun við lifandi auðlindir, en bæta við verndun umhverfis. 
 
Orðalag með breytingum: „Að veita stjórnvöldum og hagsmunaaðilum ráðgjöf og þjónustu 
varðandi nýtingu á auðlindum og verndun umhverfis í sjó og ferskvatni á grundvelli 
sjálfbærra viðmiða og stefnu stjórnvalda.“ 
 
3. Að miðla upplýsingum til stjórnvalda, hagsmunaaðila og almennings um sjálfbærar nytjar 
á íslensku hafsvæði, í ám og vötnum, greina frá niðurstöðum rannsóknastarfseminnar og 
veita aðgang að gögnum stofnunarinnar eftir því sem tök eru á. 

Tillaga: Að einfalda orðalag og draga saman. 
 
Orðalag með breytingum: „Að miðla til stjórnvalda, hagsmunaaðila og almennings 
upplýsingum, rannsóknaniðurstöðum og gögnum um sjálfbærar nytjar og umhverfi á íslensku 
hafsvæði, í ám og vötnum.“ 
 
4. Að stuðla að nýsköpun og tækniþróun á sviði sjávar- og ferskvatnstengdrar starfsemi sem 
eykur sjálfbærni, fjölbreytni og hagkvæmni í nýtingu auðlinda. 
 
Tillaga: Að hlutverkið verði að styðja við í stað þess að stuðla að. 
 
Orðalag með breytingum: Að styðja við nýsköpun og tækniþróun á sviði sjávar- og 
ferskvatnstengdrar starfsemi sem eykur sjálfbærni, fjölbreytni og hagkvæmni í nýtingu 
auðlinda. 
 
5. Að annast milliríkjasamstarf og erlend samskipti á fagsviði stofnunarinnar. 
  
Ekki eru lagðar til breytingar á 5. tölulið. 
  
F.h. Hafrannsóknastofnunar, rannsókna- og ráðgjafarstofnunar hafs og vatna, 

 

 
Eggert Benedikt Guðmundsson 

Settur forstjóri Hafrannsóknastofnunar 
 


